
Marilah kita bersama-sama meningkatkan ketakwaan kepada Allah
Subhanahuwa-Taala dengan memperbanyakkan amal ibadah dan meninggalkan

perbuatan yang mungkar supaya mendapat reda Allah Subhanahu wa Taala di

dunia dan akhirat.
Sidang Jumaat Yang Dirahmati Allah Subhanahu wa-Taala,

Marilah kita bersama-sama terus beristiqgamah mengerjakan solat fardu
lima waktu secara berjemaah di masjid atau surau sepertimana sepanjang bulan
Ramadan. Teruskanlah dengan memperbanyakkan amalan sunat seperti
bersedekah, membaca al-quran dan lain-lain amalan ketaatan. Firman Allah

Subhanahu wa Taala dalam surah Ar-Ra’du ayat 29:

NSRBI
Yang bermaksud: “Orangyang beriman dan beramal soleh, mereka mendapat

kebahagian dan tempat kembali yang baik ”

Di samping melaksanakan amal ibadah, janganlah kita lupa
kewajipan membayar zakat serta berwakaf bagi memajukan
pembangunan ekonomi Islam di negeri kita di bawah pemerintahan

Kebawah Duli Paduka Baginda Sultan Pahang.

Marilah kita mendoakan kesejahteraan seluruh Umat Islam
khususnya mereka yang sedang berjuang di bumi Palestin yang dijajah

oleh rejim Zionis Israel. Mudah-mudahan Allah Subhanahu wa Taala



memberi kemenangan kepada Umat Islam dan membebaskan Masjidil

Aqsa.

Ya Allah kurniakanlah kepada Kebawah Duli Paduka Baginda Sultan
Pahang kami kata-kata yang penuh hikmah dan bijaksana, amalan

yang dilimpahi cahaya petunjuk serta tetapkanlah baginda pada jalan

yang lurus.

